
�� REDAKTANGULO

Karaj legantoj,

Jen maja-junia numero de Sennaciulo grandparte
dediĉita al la tutmonda kronvirusa [*] epidemio, kiu tenis
multajn el ni hejme, ĉu sen-, ĉu perret-labore, kaj devigis la
aliajn labori en tute apartaj kondiĉoj.

Unu el la konsekvencoj de tiu ĉi nova situacio estis la
neceso transformi la ĉi-jaran SAT-kongreson al pure reta
evento. La OKK en Bjalistoko pretas organizi fizikan
kongreson en la jaro 2021 kaj intertempe kunlaboras por
ke laŭeble plej multaj planitaj programeroj okazu rete. La
jamaj aliĝintoj estos unuope kontaktitaj pri repago de la
mendoj rilate loĝadon, manĝojn kaj ekskursojn. Ili ankaŭ
povos elekti, ĉu konservi por posta jaro la jam pagitan
kotizon aŭ ricevi repagon ankaŭ de ĝi. Al la plene reta evento
ankaŭ necesos aliĝi, sed senpage. Plej verŝajne, prelegoj,
interalie pri planitaj ekskursolokoj kaj debatoj okazos per
retaj interparoliloj, dum labor-orientitaj programeroj okazos
per tujmesaĝado, kiu ebligas konservi plej facile rekontrol-
eblajn spurojn pri la interŝanĝoj.

Detaloj pri la programo kaj la uzotaj interŝanĝ-kanaloj
iom post iom estos anoncitaj en la retejoj de SAT kaj de la
kongreso: https://sat.bialystok.pl/

Kontribuoj al la programo, interalie pli prelegoj, daŭre
estas bonvenaj.

Cetere, vi jam povas prepariĝi legante en tiu ĉi numero
la diversajn raportojn, kiuj estos traktitaj dum la
laborkunsidoj.

Ĉu tiu ĉi escepta situacio ebligos al ni kolektive elprovi
novajn rimedojn por pli vastaj interŝanĝoj kaj pli efika
kunlaborado? Tion ni scios post kelkaj monatoj.

Agrablan legadon kaj rekapton de pli liberaj cirkulad-
eblecoj deziras al vi

La Redaktoskipo

[*] Ni ne volis tuj unuecigi la nomon de la nun
furiozanta viruso, sed akceptis en la artikoloj la du formojn
kronviruso kaj koronviruso (kiel la Akademio, kiu aprobis
tiujn du, sed ne volis tuj preferi unu kontraŭ la alia).

Enhavo
Enhavo

TEMDOSIERO: KRONVIRUSA EPIDEMIO
4 Epidemio povas kaŝi al ian

5 La unua kuracisto, kiu lanĉis alarmon en Ĉinio, estis rehonorigita
postmorte

5 La mondo renversiĝos!

6 La plej malbona staras malantaŭ la pordo

7 Jam nun!

9 Koronvirusa krizo kiel ŝanco por nova social ismo

1 1 Antaŭ la kombinita krizo de la publika sano kaj de la kapital isma
ekonomio

1 3 Kiel sin organizi kontraŭ la kapital ismo kaj la kronviruso

1 4 La timoj l igitaj al la KOVIM-1 9 ne estu ekspluatataj por ataki kaj
ekskludi la minoritatojn – diras fakulo de UN

1 5 La jura respondo antaŭ la kronviruso: ĉu venkinta polica ŝtato kaj
venkita socia ŝtato?

1 7 Malpli da mil itspezo, pl i da publika sansistemo

1 8 El propra ĉambro, la 8an de aprilo 2020

1 9 Sinjoro Prezident’

20 Kion la kronviruso alportas al ni

21 Ekologio kontraŭ pandemioj

MEDIO
24 Vizito al la fiŝhaveno Ukedo

TRA LA MONDO: EŬROPO
28 Nova sistemo de financado por la partioj : ĝi senigas politikon je

batalado

TRA LA MONDO: USONO
29 La demagogo

BELETRO
30 Usonen!

31 Aneksoj al la artikolo Esprimlibero per presdesegnoj publikigita en
Sennacieca Revuo 201 9

43 Poetoj por la kl imato

44 Klimatŝanĝo. Alispeca pluvo

H ISTORIO
34 Provizora revolucia registaro en Bjal istoko en la jaro 1 920

KOMUNISTA FRAKCIO
35 Revigl iĝo de la Komunista Frakcio

SAT-ANOJ AKTIVAS
36 Kontraŭizol iĝo – Retkunvenoj

36 Prokrasto de la unua kunsido de la OKK por la SAT-Kongreso en
Osako 2022

37 Brassens 2021 : alvoko al tradukrondo

EL LA SAT-ADMINISTREJO
37 Donacoj

38 Spezkonto / Bilanco

40 Agadraporto de la Plenum-Komitato por la periodo de Junio 201 9
ĝis Majo 2020

42 Raporto de la ĜK-aro kaj KK 201 9-2020

Pri la enhavo de la artikoloj respondecas la aŭtoroj mem. Ricevitajn

manuskriptojn ni ne resendas. Kontribuojn sendu al:

sennaciulo.redaktejo@gmail.com

Frontpaĝa bildo
Aŭtoro: Marcelo (32846)

Frontpaĝa bildo - n-ro 03-04 (2020)
Aŭtoro: Matthieu Vanniel
Esperantigis: Fabien Tschudy

Reĝustigo
Kun la numero 1 -2 iuj ricevis la indikon, ke ne estis registrita

ilia kotizo por la jaro 2019. Fakte, temis pri tiuj, por kiuj ne

estis registrita pago inter la 23a de marto 2019 kaj la 23a de

marto 2020. Do malfruantoj por la jaro 2020.

https://sat.bialystok.pl/

EKOLOGIO KONTRAŬ LA PANDEMIOJ

Epidemio povas kaŝi alian

“Pekino havas aspekton de fantoma

urbo”, atestas homo kiu loĝas en la ĉina

ĉefurbo. Laŭ ordono de la aŭtoritatuloj , ĉiu

estas enfermita hejme. En la lando, por

760 000 homoj eliroj estas laŭdire mal-

permesataj , limigataj aŭ kontrolataj [1 ] .

Ĉiutage “ni ricevas sur nia poŝtelefono

statistikojn kaj aliajn informojn pri la

koronaviruso”. La 18-an de februaro 2020

oni nombris 70 643 malsanulojn en la

lando, 10 853 resanigitojn kaj 1 772 mort-

intojn. La antaŭan tagon, krom la ĉiutagajn

donitaĵojn, la informejo anoncis, ke “pli ol

1 6,3 milionoj da falsaj maskoj estis elpren-

itaj de la Vuhano-polico.” Videble la

regantoj , esperante preventi ĉian mal-

kontenton, volas doni impreson, ke ili agas

travideble kaj konservas kontakton kun la

loĝantaro.

Neniu scias ĉu tiuj statistikoj , laŭdifine

moviĝantaj kaj malfacile kolekteblaj en

tiom vasta lando, spegulas la realon. La

nombro de ĉiutagaj novaj kazoj ŝajnas mal-

pliiĝi, sed nenio pruvas ke tiu malkresko

daŭros. Momente ni devas kontentiĝi pri

la kelkaj informoj alportitaj de la Monda

Organizaĵo pri Sano (MOS): la viruso estas

multe pli kontaĝa ol la severa akuta spir-

sindromo (SRAS-CoV-2), sed ĝia mortiga

procentaĵo estas klare malpli alta (ĉirkaŭ

2%). En du monatoj ĝi mortigis ĉirkaŭ du

mil homojn, sed en tiu lando de 1 ,4

miliardo da loĝantoj , mortas meze 80 000

homoj monate. La epidemio do verŝajne

havos pli da ekonomiaj , sociaj kaj politikaj

konsekvencoj ol da influo al la morto-

kvanto de Ĉinujo entute.

Pro la izolado, la lando funkcias mal-

rapide. La prognozistoj antaŭvidas redukton

de 1 ĝis 1 ,5 poento de la kresko, kiu mal-

altiĝos sub 5% – neniam vidita de tridek

jaroj ! La tutmonda ekonomio, kies

meĥanismoj estas pli interdependaj ol en

2002-2003, verŝajne ankaŭ suferos. Ĉio

dependos de la daŭro de la epidemio. Ne

estas dubo, ke la ĉina registaro agos kaj

funkciigos la monan financadon (mon-

kreadon) por relanĉi la maŝinon, eĉ se ties

financa manovrospaco estas pli limigita ol

en la komenco de la 2000-aj jaroj . Krome,

estos ja necese rekonstrui la stokojn, dum

plej granda parto de la elektraj baterioj por

aŭtoj en la mondo, aŭ pli multo de la

medikamentoj , estas nun fabrikitaj sur la

ĉina teritorio.

La malfrua reago de la aŭtoritatuloj de

la urbo Vuhano – kiuj estis eksigitaj ,

malgraŭ ke la Hubei-provincestro estis

proksimulo de s-ro Xi Jinping –, la morto

de la doktoro Li Wenliang, kiu alarmis jam

fine de decembro, multe kortuŝis la ĉinojn,

kaj parte subfosis ilian konfidon al la

prezidanto Xi, ĝis tiam netuŝebla. La

funkciado de la sistemo estas kulpigita.

Signifoplena estas tiu titolo de Caixin [2] ,

ekonomia gazeto konata en Pekino: “La

epidemioj de koronaviruso estas testo por

la juroŝtato.” kaj oni precizigas: “La

situacio al kiu ni estas alfrontataj ne estas

ekskuzo por neglekti la principon de

juroŝtato.” La kontestado povus transpasi

la kazojn de Chen Qiushi, la ĵurnalisto de

Vuhano kiu atestadis ĉiutage, aŭ de la

profesoro Xu Zhangrun, ambaŭ mallibe-

ruloj hejme. Sed, nun, la kolero ne ŝajnas

superbordiĝi.

Male, eksterlande, la “pandemio de

ksenofobio” [3] kontraŭ la azianoj ĝenerale

kaj la ĉinoj aparte, ja ĉeestas. En Francujo,

ĉi-lastaj eĉ lanĉis sur la sociajn retojn la

kradvorton “#JeNeSuisPasUnVirus”

(#MiNeEstasViruso).

MARTINE BULARD

Tradukis: Jeanne-Marie CASH

Notoj:

[1 ] Raymond Zhong kaj Paul Mozur,

To tame coronavirus, Maostyle social

control blankets China, The New York

Times, 1 6-a de februaro 2020.

[2] Editorial: Coronavirus epidemic

poses test for rules of law, Caixin, Pekino,

1 8-a de februaro 2020.

[3] Sonia Shah, The pandemic of

xenophobia and scapegoating, Time,

Novjorko, 3-a de februaro 2020.

Fonto:

http://eo.mondediplo.com/article.php3?id

_article=2820

Chen Qiushi

http://eo.mondediplo.com/article.php3?id_article=2820

